
    
ᐃᖃᓗᒃᑑᑦᑎᐊᒥ ᓄᑖᖅ ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᒃ 

   ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ 
ᐱᓕᕆᔾᔪᑎᓅᙱᑦᑐᖅ ᐱᓕᕆᐊᒧᑦ ᓇᓗᓇᐃᖅᓯᒪᓂᖏᑦᑕ ᓇᐃᓈᖅᓯᒪᔪᖅ 

___________________________________________________________________________________________ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC) ᓄᓇᕗᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᖅ. ᐊᐅᓚᑎᑦᑎᓂᒃᑯᑦ 25−ᓂᑦ ᐃᓄᑑᔾᔨᓪᓗᑎᒃ 
ᐅᖅᓱᐊᓗᒃᑯᑦ ᐊᐅᓚᐅᓯᕆᕝᕕᖕᓂᑦ, ᐆᒻᒪᖅᑯᑎᓕᕆᔨᒃᑯᑦ ᐱᖃᖅᑎᑦᑎᔪᑑᕗᑦ ᓄᑭᓪᓚᐅᑎᓂᒃ ᑕᒫᓂᖃᐃ 15,000 ᐱᔨᑦᑎᖅᖢᑎᒃ 
ᓄᓇᕗᒻᒥ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓇᔪᒪᖕᒪᑕ ᐊᐅᓚᑦᑎᓕᕐᓗᑎᒃᓗ ᓄᑖᒥ ᐊᐅᓚᐅᑎᖃᕐᕕᖕᒥᑦ ᕼᐋᒻᒪᓚᒃᑯᓐᓄᑦ ᐃᖃᓗᒃᑑᑦᑎᐊᕐᒥ 
ᕿᑎᖕᒥᐅᓂ ᓄᓇᕗᒻᒥᑦ (ᐱᓕᕆᐊᖅ). ᐃᖃᓗᒃᑑᑦᑎᐊᕐᒥᐅᑦ ᐆᒻᒪᖅᑯᑎᑖᒃᑲᓐᓂᕈᒪᔪᑦ, ᐃᓄᒋᐊᒃᓯᕙᓪᓕᐊᓂᖏᓐᓄᑦ ᒐᕙᒪᒃᑯᓪᓗ 
ᑮᓇᐅᔾᔭᒃᕋᓱᐊᖅᑎᓪᓗ ᐅᓄᖅᓯᕙᓪᓕᐊᖏᓐᓇᕐᓂᖏᓐᓄᑦ. ᒫᓐᓇ ᐊᑐᖅᑕᐅᔪᖅ ᐃᖃᓗᒃᑑᑦᑎᐊᕐᒥ ᐊᐅᓚᑎᖃᕐᕕᖓ ᐆᒻᒪᖅᑯᑎᓄᑦ 
ᓴᓇᔭᐅᓚᐅᖅᓯᒪᔪᖅ 1958ᒥᑦ ᐊᒻᒪᓗ ᒫᓐᓇ ᑖᓐᓇ ᐊᑲᐅᙱᓕᐅᕈᑎᖃᓕᖅᑐᖅ ᐊᒥᓱᓂᒃ ᓈᒻᒪᓈᖅᓯᒪᙱᑦᑐᓂᑦ. ᐊᐅᓚᐅᑎᖃᕐᕕᐊ 
ᓄᑕᐅᔪᓐᓃᖅᐸᓪᓕᐊᖕᒪᑦ ᐱᖁᑎᖏᓪᓗ ᓄᑕᐅᔪᓐᓃᖅᖢᑎᑦ, ᐊᔪᕐᓇᖅᓯᓛᖅᑐᖅ ᐋᖅᑭᐅᒪᑏᓐᓇᕋᓱᒡᓗᒍ ᑖᓐᓇ ᐃᒡᓗᕐᔪᐊᖅ 
ᐆᒻᒪᖅᑯᑎᐅᓪᓗ ᓈᒻᒪᖕᓂᖏᑦ ᐊᑲᐅᙱᓕᐅᕈᑕᐅᓕᕋᔭᕐᒪᑕ.  

ᐅᓇ ᐊᕐᕌᒍᒐᓴᖕᓄᑦ ᐱᓕᕆᐊᖑᔪᒪᔪ ᐃᓚᖃᕐᓂᐊᖅᑐᖅ ᑕᓪᓕᒪᓂ ᐊᐅᓚᐅᑎᓂᑦ ᐃᓪᓕᕆᔭᐅᓯᒪᓗᓂ 5,500 
ᑭᓗᐅᐊᖃᕈᓐᓇᖅᑐᓂᑦ, ᓴᓇᓯᒪᔪᖅ ᐊᕐᕌᒍᓄᑦ 40-ᓄᑦ ᐊᑐᕈᓐᓇᕐᓗᓂ ᐃᓚᓕᐅᔾᔨᓂᐊᖅᖢᑎᒃᓗ ᓄᑖᓂ ᐱᓕᕆᔾᔪᑎᓂᑦ 
ᐱᐅᓯᕚᓪᓕᖁᓪᓗᒋ ᐊᑐᖅᑕᐅᓂᖏᑦ, ᓈᒻᒪᖕᓂᖏ, ᐊᐅᓚᑕᐅᓂᖓ ᐊᑦᑕᕐᓇᙱᓪᓗᓂᓗ. ᓄᑖᖅ ᐊᐅᓚᐅᑎᖃᕐᕕᒃ 
ᐃᓚᓕᐅᔾᔨᔪᓐᓇᕐᓂᐊᖅᑐᖅ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ. ᐊᖏᔪᒥᑦ ᐅᖅᓱᐊᓗᖃᐅᑎᒥᑦ ᐃᓗᓕᖃᕈᓐᓇᖅᑐᒥᑦ 2−ᒥᓕᐊᓐ 
ᓖᑕ ᖁᒻᒧ ᑐᑭᒧᐊᖓᔪᑦ, ᐊᐃᑉᐸᖃᕐᓗᓂ ᑰᕝᕕᓕᐊᖑᓯᒪᔪᒥᑦ, ᐊᑕᐅᓯᖅ 90,000 ᓖᑕ ᒪᕐᕈᐃᓕᖅᑲᖓᔪᒥᑦ ᑕᐳᑦᑎᖅᓯᒪᔪᖅ 
ᓴᓂᒨᖓᔪᖅ ᐅᖅᓱᐊᓗᖃᐅᑎ, ᓱᓪᓗᓕᖏᑦ ᐊᒻᒪᓗ ᒥᓪᓗᐊᕈᑎᖏᑦ ᓴᓇᔭᐅᓂᐊᕐᒥᔪᑦ. ᐊᒻᒪᓗᑦᑕᐅᖅ, ᐆᒻᒪᖅᑯᑎᓕᕆᔨᒃᑯᑦ 
ᐸᕐᓇᒃᓯᒪᔪᑦ ᓴᓇᓂᐊᕐᓗᑎᒃ ᓄᓇᓯᐅᑎᖃᕐᕕᖕᒥᑦ, ᐊᐅᓚᐅᑎᖃᕐᕕᒃ, ᓇᑉᐸᖅᑯᑎᓂᒃ, ᐊᒻᒪᓗ ᐅᖅᓱᒧᑦ ᕿᓂᖅᑐᓄᓪᓗ ᖃᑦᑕᐅᔭᖃᕐᕕᒃ, 
ᐊᒃᑕᕐᕕᒡᓗ ᐊᐃᑉᐸᖓᓂ ᑰᒡᕕᓕᖃᕐᓗᓂ. ᐃᓂᒃᓴᓕᐅᖅᑕᐅᓂᐊᖅᑐᑦ ᐅᒥᐊᕐᔪᐊᒃᑯᑦ ᐴᕆᔭᐅᓲᑦ ᑐᖅᑯᖅᓯᕕᐅᓗᑎᒃ, 
ᑭᖑᕝᕕᐅᑎᔪᒃᓴᒥᓪᓗ ᑐᐊᕕᕐᓇᖅᑐᒃᑯᑦ ᐊᐅᓚᐅᑎᓂᒃ. ᐃᒻᒪᖄ 2 ᑭᓚᒦᑕ (km) ᓱᓪᓗᐊᕐᓗᓂ ᐅᖅᓴᕕᖓᓐᓂᑦ ᐱᔭᕆᐊᖃᕐᓂᐊᖅᑐᑦ 
ᑖᒃᑯᐊ ᑲᓱᖅᓯᒪᖁᓪᓗᒋᑦ ᓄᑖᒧᑦ ᐊᐅᓚᑎᖃᕐᕕᒻᒧᑦ ᐆᒻᒪᖅᑯᑎᓄᑦ. ᐊᐅᓚᐅᑎᖃᕐᕕᐊ ᑎᑎᕋᕐᕕᖃᕐᓂᐊᕐᒥᔪᖅ, ᓄᑭᓪᓚᐅᑎᓄᑦ 
ᐊᐅᓚᑦᑎᕕᒃᑕᖃᕐᓗᓂ, ᐅᐊᔭᓕᕆᕕᖃᕐᓗᓂ, ᐊᒻᒪ ᒍᓛᔾᔪᖃᕐᓗᓂ, ᐃᓚᒋᔭᐅᓗᓂ ᐊᐅᓚᐅᑎᖃᕐᕕᐅᑉ ᓱᓪᓗᑯᑖᖓ. ᑕᑭᓂᓕᖕᒥᑦ 
400-ᒦᑕᓂ ᐅᖅᓱᖕᒧᑦ ᓱᓪᓗᓕᐅᕐᓂᐊᖅᑐᑦ ᑲᓱᕐᓂᐊᕐᓗᓂ ᐅᖅᓱᐊᓗᒃᑯᕕᖕᒧᑦ.  

ᑖᓐᓇ ᑐᔅᓯᕋᐅᑎᐅᔪᖅ ᐊᖏᖃᖅᑐᖅ ᐃᒻᒪᖄ 14,400 ᑭᑉᐹᕆᑦᑐᑦ ᒦᑕ ᐃᓂᖃᖅᑐᑦ ᑲᒥᓯᓇᐅᑉ ᓄᓇᖁᑎᖓᓐᓂᑦ 1017 ᐸᕐᓇᐅᑎ 
4573 ᑖᓐᓇ ᓄᓇᖁᑎᖓ 3 67 ᐸᕐᓇᐅᑎ 4781 (Sketch 500-SK-2019). ᑖᔅᓱᒪ ᐃᓂᖓ ᑲᓇᓐᓇᖅᐸᓯᒻᒦᑦᑐᖅ ᐊᖅᑯᑎᖓᓐᓂᒃ 
R36, ᐃᒻᒪᖃ 2 ᑭᓚᒦᑕ ᓂᒋᖅᐸᓯᒻᒥ ᐱᖓᓐᓇᖔᖓᓂᒃ ᐃᖃᓗᒃᑑᑦᑎᐊᖅ ᓄᓇᖓᓐᓂᑦ, ᐃᒻᒪᖃ 1 ᑭᓚᒦᑕ ᑲᓇᓐᓇᖅᐸᓯᖓᓂᒃ 
ᐃᖃᓗᒃᑑᑦᑎᐊᕐᒥᑦ ᒥᑦᑕᕐᕕᖓᓐᓂᑦ, ᐊᒻᒪᓗ 400 ᒦᑕᑦ ᑲᓇᓐᓇᖅᐸᓯᖓᓐᓂᑦ ᑖᒃᑯᐊ ᐅᖅᓱᐊᓗᖃᐅᑎᖏᓐᓂᑦ ᐊᖏᔪᓂᑦ.   

ᑰᒡᕕᑕᖃᙱᑦᑐᖅ, ᐃᒪᖅᓱᒥᓪᓘᓐᓃᑦ ᐅᖓᓯᒃᑎᒋᔪᒥ 100 ᒦᑕ ᐱᓕᕆᐊᑉ ᖃᓂᒋᔮᓂᑦ. ᐃᓂᓕᐅᖅᑕᐅᓯᒪᙱᑦᑐᑦ ᐆᒪᔪᕐᓄᑦ, 
ᐃᒪᕐᒥᐅᑕᓂ ᓴᐳᑎᔭᐅᓯᒪᔪᓂ, ᓄᓇᕗᒻᒥ ᑲᓇᑕᒥᓪᓘᓐᓃᑦ ᒥᕐᖑᐃᖅᓯᕐᕕᖕᒥᑦ ᐅᕝᕙᓘᓐᓃᑦ ᐃᓄᐃᑦ ᓄᓇᖁᑎᖏᑦ 
ᓈᒻᒪᙱᓕᐅᕈᑎᖃᙱᑦᑐᑦ ᐊᐅᓚᐅᑎᒃᓴᖃᕐᕕᐅᑉ ᐃᓂᖓᓂ. ᐃᑦᑕᕐᓂᓴᓄ ᐊᒃᑐᖅᑕᐅᓂᖓᓄ ᖃᐅᔨᓴᓛᖅᑐᑦ ᔪᓚᐃ 2021−ᒥᑦ 
ᖃᐅᔨᓇᓱᒡᓗᑎᒃ ᐃᑦᑕᕐᓂᓴᖅᑕᖃᕐᒪᖔᑦ ᓈᒻᒪᙱᓕᐅᕈᑎᓇᔭᖅᑐᒥᒃ ᐱᓕᕆᐊᒧᑦ ᓇᓗᓇᐃᔭᐃᓗᑎᒡᓗ 
ᐱᓗᐊᖅᑎᑦᑕᐃᓕᒪᓗᒋᓪᓘᓐᓃᑦ ᐆᒃᑐᕋᖅᑕᐅᓂᐊᖅᑐᑦ. 

ᓂᕆᐅᒋᔭᐅᔪᑦ ᐱᓕᕆᐊᒧᑦ ᐅᓪᓗᖏᑦ ᑎᑎᕋᖅᓯᒪᔪᒥᑦ 1−ᒥ. 

ᑎᑎᖅᓯᒪᔪᑦ 1: ᐅᓪᓗᖅᓯᐅᑎᖏᑦ ᐃᖃᓗᒃᑑᑦᑎᐊᕐᒥᑦ ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᖕᒧᑦ ᐱᓕᕆᐊᑦ 

ᐱᓕᕆᐊᒃᓴᖅ ᐱᓕᕆᕝᕕᒃᓴᖓ 
ᓄᓇᑖᕐᓗᓂ ᐱᐊᓂᒃᑕᐅᓗᓂᓗ ᐃᑦᑕᕐᓂᓴᖃᕐᕕᖕᒧᑦ 
ᐊᒃᑐᖅᑕᐅᓂᕐᒧᑦ ᖃᐅᔨᓴᕐᓂᖅ 

ᒫᑦᓯ 2021-ᒥ ᒫᑦᓯ 2022-ᒧ 

 ᓇᓗᓇᐃᔭᖅᓯᒪᔪᑦ ᐊᐅᓚᔾᔪᑎᓄᑦ ᐱᒋᐊᖅᑕᐅᓗᑎᒃ  ᐊᐃᕆᓕ 2022-ᒥ ᒫᑦᓯ 2023-ᒧ 
ᑳᑐᓛᓕᕆᓂᖅ ᓂᐅᕕᕐᓂᕐᓗ ᐊᐃᕆᓕ 2023−ᒥ ᒫᑦᓯ 2024−ᒧᑦ 
ᓴᓇᔭᐅᓂᖓ  ᐊᐃᕆᓕ 2024−ᒥ ᑎᓯᐱᕆ 2025 (ᐊᕐᕌᒎᑉ ᐃᓚᐃᓐᓇᒐᓂ) 
ᖃᐅᔨᓴᕐᓂᖅ ᐊᑐᓕᖅᑎᑕᐅᓂᖓᓗ ᔭᓄᐊᕆ 2026−ᒥ ᒫᑦᓯ 2026−ᒧᑦ 
ᐊᐅᓚᐅᑎᖃᕐᕕᒻᒥᑦ ᑐᓂᓯᓂᖅ ᒫᑦᓯ/ᐊᐃᕆᓕ 2026 

ᑳᓐᑐᕌᒃᑕᐅᔪᑦ ᓴᓇᔩᑦ ᐊᑭᑦᑐᕋᐅᑎᓂᕐᒧᑦ ᓵᓚᑦᓴᖅᑐᑦ ᑐᑭᑖᕈᑕᐅᓂᐊᖅᑐᖅ ᖃᓄᑎᒋ ᐃᖅᑲᓇᐃᔭᖅᑎᔅᓴᓂᑦ 
ᐱᔭᕆᐊᖃᕐᓂᐊᕐᒪᖔᑦᑕ ᑖᔅᓱᒧᖓ ᐱᓕᕆᐊᔅᓴᒧᑦ ᐱᔭᕆᐊᓕᖏᓐᓂᑦ ᐱᔪᓐᓇᖁᓪᓗᒋᑦ; ᑕᐃᒪᐃᒃᑲᓗᐊᖅᑎᓪᓗᒍᓕ, 



    
ᐃᖃᓗᒃᑑᑦᑎᐊᒥ ᓄᑖᖅ ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᒃ 

   ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ 
ᐱᓕᕆᔾᔪᑎᓅᙱᑦᑐᖅ ᐱᓕᕆᐊᒧᑦ ᓇᓗᓇᐃᖅᓯᒪᓂᖏᑦᑕ ᓇᐃᓈᖅᓯᒪᔪᖅ 

___________________________________________________________________________________________ 

ᓇᓚᐅᑦᑖᖅᑕᐅᓯᒪᔪᖅ 35ᓂᑦ ᐃᖅᑲᓇᐃᔭᖅᑎᖃᕆᐊᖃᕋᔭᖅᑐᑦ ᑖᒃᑯᓇᓂ ᓴᓇᔨᐅᔪᓂᑦ ᓴᓇᔭᐅᕙᓪᓕᐊᓕᖅᑎᓪᓗᒍ. 
ᑳᓐᑐᕌᒃᑕᐅᓯᒪᔪᑦ ᐃᓪᓗᓕᐅᖅᑏᑦ ᒪᓕᒋᐊᖃᕐᓂᐊᖅᑐᑦ ᐃᓄᖕᓂᑦ ᐃᖅᑲᓇᐃᔭᖅᑎᖃᕆᐊᖃᕐᓂᖓᓂ ᑕᒪᐃᓐᓂᓕᒫᖅ 
ᓴᓇᔭᐅᓂᖓᓂᑦ. 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖃᖅᑐᑦ ᐃᖃᓗᒃᑑᑦᑎᐊᕐᒥᑦ ᑲᒪᓲᑦ ᖃᐅᑕᒫᑦ ᐊᐅᓚᑕᐅᕙᖕᓂᖏᓐᓂᑦ ᐊᐅᓚᐅᑎᖃᕐᕕᒃ. 
ᑖᒃᑯᐊ ᐃᓚᖃᖅᑐᑦ ᐊᐅᓚᐅᑎᖃᕐᕕᒻᒥᑦ ᐆᒻᒪᖅᑯᑎᓄᑦ ᐊᖓᔪᖅᑳᒻᒪᕆᒻᒥᑦ, ᐊᐅᓚᑎᓕᕆᔨᐅᑉ ᐃᑲᔪᖅᑎᖓᓐᓂᑦ, ᐊᒻᒪᓗ 
ᐃᓇᖏᖅᓯᓯᒪᖃᑦᑕᕋᔭᖅᑐᒥᑦ ᐃᖅᑲᓇᐃᔭᖅᑎᒥᑦ ᐊᐅᓚᑎᓕᕆᔨᒥ. ᐃᖅᑲᓇᐃᔭᖅᑎᒋᔭᑦ ᓅᓛᖅᑐᑦ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ 
ᓴᓇᔭᐅᕌᓂᒃᐸᑦ ᐊᑐᕈᓐᓇᖅᓯᑎᑕᐅᓗᓂᓗ. ᐅᐊᔭᖏᑦ/ᐋᖅᑭᐅᒪᑎᑦᑎᓂᕐᒧᑦ ᓴᓇᕕᖏᑦ ᐊᒻᒪᓗ ᓱᓇᒃᑯᑖᒃᑯᕕᖓ 
ᓴᓇᔭᐅᔭᕇᖅᑐᖅᐸᑕ, ᑖᓐᓇ ᐊᐅᔭᓕᕆᔨᓂᑦ ᐱᓕᕆᖃᑎᒌᓐᓂᑦ, ᐋᖅᑭᐅᒪᑎᑦᑎᓂᕐᒧᑦ ᓴᓇᔨᓂᑦ, ᐊᒻᒪᓗ ᐃᖅᑲᓇᐃᔭᖅᑎᓂᖏᑦ 
ᐊᓪᓛᕝᕕᖓᓐᓂᑦ ᐋᖅᑭᓱᖅᑕᐅᒐᔭᖅᑐᑦ. ᑖᒃᑯᐊ ᑲᑎᓪᓗᒋᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 14ᓂᑦ ᐃᖅᑲᓇᐃᔭᖅᑎᖃᕋᔭᖅᑐᑦ ᓄᑖᒥᑦ 
ᐊᐅᓚᑎᖃᕐᕕᒻᒥᑦ ᐆᒻᒪᖅᑯᑎᓄᑦ. 

ᐃᓚᒃᓴᒐᐃᑦ ᐃᒡᓗᒃᓴᒧᑦ ᐱᓕᕆᐊᒧᑦ ᐅᒥᐊᕐᔪᐊᒃᑯ ᑎᑭᓛᖅᑐᑦ. ᐃᓚᖏᑦ ᐃᓚᒃᓴᐃᑦ ᓄᓇᓕᖕᓂᑦ ᐱᔭᐅᔪᓐᓇᖅᑐᑦ 
ᖃᖓᑕᓲᒃᑰᖅᑎᑕᐅᓗᑎᒡᓘᓐᓃᑦ ᐊᖏᓂᖏᑦ ᐊᒥᓲᓂᖏᑦ ᒪᓕᒃᑕᐅᓗᑎᒃ. ᑳᓐᑐᓛᖃᖅᑎᐅᔪᖅ ᑲᒪᓂᐊᖅᑐᖅ ᐃᓚᒃᓴᖃᖅᑎᑦᑎᓂᕐᒥᒃ 
ᐱᖁᑎᓂᑦ. ᐃᒻᒪᖄ ᑳᓐᑐᓛᒃᑎᑦᑎᒃᑲᓐᓂᕈᓐᓇᕐᓗᓂ ᓄᓇᓕᖕᓂᑦ ᐊᑐᐃᓐᓇᐅᔪᓂᒃ ᐱᖁᑎᓂᒃ ᑎᑭᑎᑦᑎᓗᓂᓘᓐᓃᑦ ᐱᖁᑎᓂᒃ 
ᓄᓇᓕᖕᓄᑦ ᐅᒥᐊᕐᔪᐊᒃᑯᑦ.   

ᐅᓇ ᐱᓕᕆᐊᖅ ᓂᕆᐅᒋᔭᐅᔪᖅ ᐊᑲᐅᓈᕈᑕᐅᓂᐊᕐᓗᓂ ᕼᐋᒻᒪᓚᒃᑯᓐᓄᑦ ᐃᖃᓗᒃᑑᑦᑎᐊᕐᒥᑦ ᓈᒻᒪᑦᑎᐊᖅᑐᓂᒃ ᐊᑐᕐᓗᑎᒃ 
ᐅᖅᓱᐊᓗᖕᒥᑦ, ᐊᑐᒃᑲᓐᓂᒐᒃᓴᐅᙱᑦᑐᖅ, ᒥᒃᖠᒋᐊᕈᑎᒃᓴᕐᓗ ᐃᓯᐊᕿᔪᑦ ᐳᔪᕐᒧᑦ. ᐆᒻᒪᖅᑯᑎᓕᕆᔨᒃᑯᓐᓂᑦᑕᐅᖅ 
ᐱᐅᓯᕚᓪᓕᕈᑕᐅᓂᐊᖅᑐᖅ ᐊᐅᓚᐅᑎᑦ ᓯᐊᒻᒪᒍᑎᖏᓐᓄᑦ ᓄᓇᓕᖕᓂᑦ, ᐃᑲᔪᕐᓗᑎᒃ ᓄᓇᓕᑦ ᐱᕈᖅᐸᓪᓕᐊᓂᖓᓂ 
ᐱᐊᓂᒡᓗᓂᔾᔪᒡᓗ ᐱᓕᕆᐊᒃᓴᑎᒃ ᐱᖃᖅᑎᑦᑎᓂᐊᕐᓗᑎᒃ ᐊᑦᑕᕐᓇᙱᑦᑐᒥᑦ, ᓈᒻᒪᒃᑐᓂᑦ ᐆᒻᒪᖅᑯᑎᓂᑦ ᓄᓇᓕᖕᓄᑦ 
ᐱᔨᑦᑎᖅᑕᖏᓐᓄᑦ. 


